
SAKSFRAMLEGG

Utv.saksnr Utval Møtedato
Plan, miljø- og ressursutvalet 09.06.2026

Vidaredelegering av mynde til å handsame søknader vedr. 
utsmykking i rundkøyring på Rv 9 på Bygland 

Kommunedirektøren si innstilling:

For å få utsmykking på plass i rundkøyringa før sommarferien blir avgjersmynde i denne saka delegert 
frå plan-, miljø- og ressursutvalet til kommunedirektøren på følgande vilkår: 

Byggeløyve kan berre gjevast når det er gitt samtykke frå dei resterande høyringsinstansane.
Mellombels bruksløyve kan gjevast for inntil 6 månadar etter søknad. 
Ferdigattest krev komplett søknad og vedlikehaldsavtale med Statens Vegvesen.

Samandrag

Saka gjeld om plan-, miljø- og ressursutvalet skal delegere avgjerdsmynde til kommunedirektøren i ei 
byggjesak om utsmykking av rundkøyringa i Bygland.
For å få utsmykking på plass i rundkøyringa før sommarferien vil ein tilrå at avgjersmynde i denne 
saka blir delegert frå plan-, miljø- og ressursutvalet til kommunedirektøren på vilkår.

Bakgrunn for saka
Søknaden gjeld oppsetting av eit 5 meter høgt sverd som utsmykking midt i rundkøyringa langs Rv 9 
ved avkøyring inn til Bygland sentrum. Kunstverket skal vere lyssett.

Saksmappe: 2024/130
Sakshandsamar: LEF
Dato: 08.06.2026

Oversiktskart    
   

Situasjonsplan

Opplysning om saksgang:

Søknad om løyve til tiltak er motteke den 
20.5.2026.

Den 26.05.2026 er søknaden sendt til uttale til 
statlege og regionale instansar, 
høyringsfrist er i medhald av plan- og 
bygningsloven § 21-5, 3. ledd sett til 
30.6.2026.

Illustrasjon

Sakspartar:
Ansvarleg søkjar: FH Bygg og Eiendom AS.
Grunneigar: Statens vegvesen som har heimel til gnr. 600, bnr. 39 – Rv 9.
Tiltakshavar: Bygland kommune.

Nabovarsling:
Naboar er varsla og det har ikkje kome merknader.

Habilitet:
I denne saka er Bygland kommune tiltakshavar og difor part i saka.
Når kommunen er part i ei byggesak, har det vore vanleg praksis at det er administrasjonen som gjer 
saksførebuinga i medhald av forvaltningsloven § 6, 3. ledd, men at det er plan-, miljø- og 
ressursutvalet som avgjer søknaden.

Delegering av mynde:
Søknaden om byggeløyve kom er for seint til å rekke både høryring og handsaming i plan- miljø- og 
ressursutvalet den 9.6.2026. Sverdet er levert og klart til oppsetting så snart det blir gitt byggeløyve og 
det er også eit sterkt politisk ynskje om å få sett opp sverdet før sommareferien. 
For å få sett opp sverdet før ferien og kunne gi ferdigattest evt. mellombels bruksløyve før 
opning/avduking, må avgjerdsmynde i denne saka delegerast til kommunedirektøren.

Så langt i saka har det ikkje kome fram opplysningar som viser at tiltaket er i konflikt med 
byggeforbodet langs Otra eller er i strid med arealføremål i reguleringsplan.

Krav til tomt – naturfare - oppslag i NVE-Atlas 
Jfr. oppslag i NVE-Atlas kan tomta vere utsett for flaumfare. 
Kommunen legg til grunn at Statens Vegvesen ved bygging av rundøyringa, for ikkje mange åra sidan, 
har teke hensyn til kommunens nyaste flomsonekartlegging. 
Tiltaket bør ikkje ligge lågare enn tryggleiksnivå F1 som er 204,19 moh. 

Link til kommunestyrevedtak: https://bygland.kommune.no/_f/p1/i7f09f46b-c27e-47de-8ed4- 
f2b33670c4fe/vedtak-flaumsonekartlegging-i-otra.pdf   

Ein kan ikkje sjå at tiltaket kan bli utsett for naturfare slik som snøskred, steinsprang eller jord- og 
flomskredfare. Konstruksjonen blir også utført slik at den evt. vil tole ein flaum.

Offentleg vegmynde: 
Tiltaket må ha samtykke frå Statens vegvesen som er grunneigar og som offentleg vegmynde. 
Samtykke/avtale må også innehalde opplysningar om kven som har ansvar for framtidig drift og 
vedlikehald osv. Statens Vegvesen har gjeve uttale om at dei ikkje har merknader til tiltaket og at dei 
vil kome tilbake med vedlikehaldsavtale.
Agder Fylkeskommune som vegmynde for Fylkesveg 3802 har førebels ikkje gjeve uttale.

Kulturmynde: 
Tiltaket ligg nært opp til Bygland kyrkje som er listeført, det har førebels ikkje kome uttale frå Agder 
Fylkeskommune v/Kultruminneavdelinga. 

Kyrkjemynde: 
Tiltaket ligg nært opp til Bygland kyrkje som er listeført og til kyrkjegarden som er registrert som eit 
kulturminne. Bygland kyrkjelege fellesråd har geve uttale om at dei ikkje har merknader.
Ein venter på uttale frå Agder og Telemark bispedøme, Agder Fylkeskommune og  Statsforvaltaren i 
Vestfold og Telemark som er gravplassmynde (for heile landet). 

Oversikt høyring:
Høyringsinstans Svar den Svar

Statsforvaltaren i Agder 1.6.2026
Miljøvernavdelinga kan ikkje sjå at det omsøkte 
tiltaket rører ved nasjonale eller vesentlege regionale
interesser som vi er sette til å ivareta, og tek difor 
ikkje stilling til saka.

Agder Fylkeskommune
Vegmynde
Kulturvermynde

Mangler uttale pr. 8.6.2026

Statens Vegvesen 29.5.2026 Samtykker, kjem tilbake til vedlikehaldsavtale

Norges Vassdrags- og 
Energidirektorat (NVE)

29.5.2026 Tek kommunens opplysning om naturfare til 
etterretning og har ikkje merknader til tiltaket eller 
plasseringa. 

Den Norske Kirke v/Agder og 
Telemark Bispedømmekontor

5.6.2026 Fylkeskommunen skal gis mulighet for å uttale seg i 
forhold til tiltakets innvirkning på kirkens som 
kulturminne og identitetsbygg i omgivelsene. (Q-
06/2020 Forvaltning av kirke, gravplass og kirkens 

omgivelser som kulturminne og kulturmiljø 
(kirkerundskrivet)

Biskopen kan også uttale seg i saker som berører 
kirkebygg og kan ha behov for å rådføre seg.                 
(jf. Kirkebyggforskriften og Kirkerundskrivet kap. 4)

Riksantikvaren 29.5.2026 Det er Agder Fylkeskommune som skal gje råd i 
saka vedr. listeført kyrkje og automatisk freda 
kyrkjegard. 

Statsforvaltar i Vestfold og 
Telemark – gravplassmynde

Mangler uttale pr. 8.6.2026

Bygland kyrkjelege fellesråd 5.6.2026 Bygland kyrkjelege fellesråd ser positivt på 
utsmykning av rundkøyringa i Rv 9 på Bygland og 
har ingen merknader til tiltaket.

Byggesaka:
Tiltaket er søknadspliktig tiltak med krav om ansvarleg føretak og plasserast i tiltaksklasse 1. 
Tiltaket er omsøkt prosjektert og skal utførast av føretak som har naudsynt kompetanse for denne 
type tiltak. 

Formelt grunnlag
* Politisk reglement og delegasjonsreglement for perioden 2024 - 2027, vedteke i 

kommunestyret den 12.02.2026, sak 10/26.
* Jfr. Forvaltningsloven § 6.

Vurderingar og konsekvensar

For å få utsmykking på plass i rundkøyringa før sommarferien vil ein tilrå at avgjersmynde i denne 
saka bli delegert frå plan-, miljø- og ressursutvalet til kommunedirektøren på følgande vilkår:

Byggeløyve kan berre gjevast når det er gitt samtykke frå dei resterande høyringsinstansane.
Mellombels bruksløyve kan gjevast for inntil 6 månadar etter søknad. 
Ferdigattest krev komplett søknad og vedlikehaldsavtale med Statens Vegvesen.

Alternativet til at mynde blir delegert kan også vere eit ekstraordinært møte i plan-, miljø- og 
ressursutvalet. Grunna høyringsfristen i saka må det bli eit møte ut i juli, noko som ein reknar med at 
er lite ønskeleg.

Saksvedlegg

Vedlegg:
1 Søknad

Bygland, 05.06.2026

Kommunedirektør


































































